


Fundargerð framkvæmdastjórnar HSK mánudaginn 29. september 2025 kl. 19:00
Fundur haldinn í Ráðhúsinu í Þorlákshöfn


Mætt eru: Guðríður Aadnegard formaður, Guðmundur Jónasson gjaldkeri, Helgi S. Haraldsson varaformaður og Engilbert Olgeirsson, framkvæmdastjóri HSK. Anný Ingimarsdóttir komst ekki á fundinn. Fundurinn var haldinn að loknum fundi sem stjórn hélt með félögum í Ölfusi og Hveragerði.


Dagskrá fundarins:
1.	Þing UMFÍ
1.1	Á fundinum kom fram að Guðríður komist á þingið, en hún átti pantað flug með Play um þinghelgina, sem ekkert verður af. Þar með er búið að manna þingið, en ganga þarf frá lista yfir sex varamenn. Þegar er búið að hafa samband við nokkra, sem flestir hafa ekki tök á því að mæta, ef til þess kemur. Búið var að ræða við Olgu Bjarnadóttir hvort hún hefði tök á því að mæta, áður en ljóst var að formaður kæmist. Olga yrði þá fyrsti varamaður á kjörbréfi, ef hún hefur tök á því að mæta.
1.2	Fundur stjórnar og þingfulltrúa HSK verður í Selinu á morgun kl. 17:00. Fyrirspurn barst frá einum fulltrúa hvort hægt væri að tengjast fundinum á Teams. Framkvæmdastjórn ákvað að halda sig við fundarformið á staðnum og þar með án Teams. 
1.3	Framboðsfrestur í stjórnarkjör rennur út á morgun. Helgi varaformaður hefur tekið ákvörðun um að bjóða sig fram í stjórn.
1.4	Jóhann formaður UMFÍ hefur óskað eftir að hitta okkur á Selfossi á föstudag kl. 15:00 til að ræða málefni þingsins. Fundarfólk getur mætt á umræddum tíma.

2.	Samráðsfundur íþróttahéraða og formanna aðildarfélaga á Suðurlandi
Tölvupóstur frá Rakel Magnúsdóttur frá 26. september er varðar samráðsfund íþróttahéraða og formanna aðildarfélaga á Suðurlandi, sem rætt var um á fundinum í Vestmannaeyjum í lok ágúst. Rakel leggur til að halda samráðsfundinn 14. nóvember kl. 15:00 og kallar eftir afstöðu okkar til þeirrar dagsetningar. Framkvæmdastjórn gerir ekki athugasemdir við þessa dagsetningu.

3.	Fyrirmyndarhérað ÍSÍ
Í framhaldi af umræðum á fundinum í Vestmannaeyjum er nú hafinn undirbúningur að því að HSK gerist Fyrirmyndarhérað ÍSÍ. Svæðisfulltrúum var falið að koma að þessari vinnu með okkur.



Fleira ekki tekið fyrir og fundi slitið kl. 19:15
Engilbert Olgeirsson, fundarritari 

